
    ኣብቲ ንሰለስተ መዓልታት ዝወሰደ ዓመታዊ ዋዕላ ወዳቤታት ህዝባዊ ግንባር ደሞክራስን ፍትሕን ማለት ኣባላት (ህግደፍ፡ ሃማደኤ፡ መንእሰያት ህግደፍ፡ ሕድሪ) ተጋቢኦም ኔሮም። እዚ ኣብ ሞደስቶ ካሊፎርንያ ዝተኻየደ ዋዕላ ኣዝዮም ብዙሓት ኣባላት ካብ መላእ ኣሜርካ ዝመጹን፡ ኮምኡ’ውን ካብ ከናዳን ኤሮፓን ዝተወከሉ ተሳቲፎሞ እዮም።  እቲ መደብ ብሙሉኡ ብመንእሰያት ህግደፍ በይ ኤርያ ካሊፎርንያ ዝተዳለወን ዝተመርሔን፡ ዝኾነ መንቕብ ዘይነብሮ ምስንዳእ ዘሕለፎ መልእኽቲ እንተነይሩ፡ ነቶም/እተን ንዓመታት ዝተቓለሱ/ቓለሳ ኣቦታትን ኣደታትን ዝትኽኡ ምዃኖም ክረጋገጽ ተኻኢሉ ኣሎ። ኣብቲ ዋዕላ ሙሁራት መንእስያት ህግደፍን፡ ዕድመ ዝተገብረሎም ኪኢላታት መሓዙት ኤርትራን ዘቕረብዎ ኣስተምህሮ ነቲ ጉባኤ ዓቢ ድምቀት ሂብዎ ነይሩ። ኣብ ዋዕላን ፈስቲቫልን ናይ ክብሪ ጋሻ ካብ ኤርትራ ዝመጸት ክብርቲ ምኒስተር ፍትሒ ብ/ፎዚያ ሓሽም፡ መንግስታዊ መግለጺ ድሕሪ ምሃባ ካብ ዋዕለኛታትን ህዝብን ዝቐረበላ ሕቶታት ክትምልስ ከላ፡ ኩሉ ዝተሳተፈ ብዝሃበቶ መግለጽን መልስን ክም ዝዓገበ ብድሙቕ ጨብጨባ ሓጎሶም ገሊጾም።     ፈስቲቫልና ካብ ኤርትራ ብዝመጸት ጉጅለ ባህሊን (ስነጥበባውያን)፡ ኣብ ኣሜርካ ብዝነብሩ ገዳይም ደረፍትን ብዘቕረብዎ መደብ ምዝንጋዕ ሓደ ካብቲ ንፈስቲቫልና ልዑል ድምቀት ዝሃበ ነይሩ።   ንፈስቲቫልና ጽባቐ ክህቡ ካብ ኣውሮፓ ዝመጹ ናይ ቪዲኦን ካመራን ሰነድትን ሰኣልትን ስለ እቲ ካብ ርሑቕ መጺኦም ዘበርከትዎ ሓያል ስራሕ ንፈስቲቫልና ጉቡእ መልክዑ ክግለጽ ዝገበሩ ዝለዓለ ምስጋና ይብጻሓዮም።

